
A poboación española

1     Le e realiza as actividades.
A outra ameaza de España: a redución e o envellecemento da poboación
Se a progresión  da poboación  se mantén como ata agora, España perderá 1.022.852 habitantes nos próximos 15 anos e máis de 5,6 millóns  dentro de 50 anos, segundo consta na proxección da poboación de España 2014-2064 elaborada polo Instituto Nacional de Estatística (INE). En concreto, a poboación en España reduciríase ata os 45,8 millóns  no ano 2024 e os 40,9 millóns  en 2064.
A esperanza de vida ao nacer alcanzaría os 84 anos nos varóns e os 88,7 nas mulleres en 2029. De manterse a tendencia  actual, en 2064 a esperanza de vida dos homes superaría os 91 anos e a das mulleres  case alcanzaría  os 95.
A redución da poboación débese, principalmente, ao progresivo aumento das defuncións  e á diminución  dos nacementos, fenómeno  que será especialmente acusado a partir de 2040.
De manterse a situación demográfica  da actualidade, a perda de poboación concentraríase no tramo de idade entre 30 e 49 anos, que se reduciría en 1,1 millóns de persoas nos próximos  15 anos e en 6,8 millóns menos nos próximos 50 anos.
Ademais, o descenso da natalidade  provocaría  que en 2029 houbese uns 1.576.000  nenos menores de 10 anos menos ca na actualidade  (un 32,8%) e 2,3 millóns  menos en 50 anos (un 48,9% inferior). Polo contrario, todos os grupos de idade a partir dos 70 anos experimentarían  un crecemento.
El Economista, 28 de outubro de 2014
a) Marca cunha cruz cal cres que é o tema da noticia.
España envellece e perde poboación. España será máis nova en 2064. Haberá máis xubilados en 2024.
b) Indica a que fonte de información se refire a noticia.
c) Que consecuencias pode ter que haxa cada vez máis anciáns e que cada vez sexa menor o número de nenos, mozos e adultos?

